FAU møte 100221

Til stede: Anette T. Glesnes, Anne-Mari M Sangolt, Henriette Røed, Irene Sylte Glesnes, Nicolai Hamre, Stine Marie Benson, Kaja Holm Andersen, Anette Kausland, Lene Øvretveit. 
Sølvi F. Bjorøy (første 30 min), Marie G. Klemetsen og Reidar Tore Dale (KoRus) (første 45 min)

Referent: A. Kausland

Agenda for møtet:
Sak 1: KoRus v/Reidar Dale og Marie Gading Klemetsen
Sak 2: Diverse info etter SU møtet
Sak 3: Henvendelse vedrørende Strandahallen 
Sak 4: Henvendelse angående farlig skolevei Berge - Forland
Sak 5: Henvendelse om samarbeid på tvers av ungdomsskoler i Øygarden
Sak 6: FAU økonomi

Sak 1: KoRus v/Reidar Dale og Marie Gading Klemetsen
Spørsmål frå KoRus ang. rus:
Kva tenker de foreldre om rus?
Kva er de mest bekymra for?
Kva tenker de ang rusbruk hos dykkar born?

Fleire tok ordet:
Viktig å ha ein open heim, og samtale med ungdomen slik at dei kan komme heim sjølv om dei er rusa.
Meir bekymra for t.d. cannabis, og anna meir «ukjent» rus enn alkohol som dei fleste har eit forhold til.

Kva ynskjer ein skal bli tatt opp på t.d. foreldremøte?
Kva er kjenneteikn på at barnet har rusa seg? Ynskjer info om kjenneteikn, kva ein skal sjå etter.

Sølvi informerer om at ein tradisjonelt har hatt eit foreldremøte på 8.trinn med fokus på rus, der politiet i samarbeid med MOT har vert med. Snakker då om ein del ting ein skal vere obs på som nye venner, nye vaner, slapphet. Opptatt av at ein skal ta kontakt med skule, helseteneste, politi dersom ein er bekymra.

Dersom skulen er bekymra for ditt barn med tanke på rus, kva er viktig for deg som forelder dersom skulen tek kontakt og vil ha ein samtale om dette? Ønsker de at dei skal ta kontakt?
Svar: ynskjer openhet, nyskjerrighet og at ein ikkje er fordømmande.


Spørsmål frå KoRus ang sosiale medier, gaming/dataspeling:
I løpet av året har vi tenkt å laga ulike filmar om gaming/dataspeling/skjermbruk blant barn i alle aldersgrupper.
Kva utfordingar og gleder er det i heimen kring dette?!
Har møtt ein del foreldre i skule som synes at ungane bruker for mykje tid på både spill og sosiale medier. Føler ikkje at ein har heilt kontroll på kva ungane driv på med. Ein har og gjerne ikkje denne interessa som forelder (vanleg å følgje med på fotballen, handballen, men ikkje på gaming).
Kva er de som foreldre uroleg for?
Svar/tankar:
Bekymra for t.d. TikTok, og andre ting som ein ikkje har kontroll på. Får ein vete sanninga når ein spør? Skriv dei med nokon dei ikkje skal?
Spilling kan vere bra og gøy, men bør ikkje gå ut over andre fritidsaktivitetar som er bra for kroppen. Viktig å hjelpe dei å ta interessante spillepausar, slik at det er greitt for dei å sleppe spelinga. Avtale spilledager/spilletid. Kan virke inn på humør med mykje spilling.
Synes det er vanskeleg å vite korleis ein skal følgje med på bruk av sosiale medier. Kor mykje kan ein som forelder blande seg i ungdommens privatliv? 
Nokon opererer med skjermtid, og avtalar med borna at ein skal kunne sjå på/ha tilgang til telefonen/apper til borna.

Sak 2: Diverse info etter SU møtet
Leiar leser opp fra referatet fra møtet 24.11.20. Referatet blir tilgjengeleg her:
https://www.oygarden.kommune.no/sundungdomsskule/tenester/rad-og-utval/samarbeidsutval-su/
Oppfølging etter dette møtet: 
Skillevegger til guttegarderobane er bestilt.
FAU ynskjer å opprette ein eigen komite som kan jobbe med uteområdet på skulen (sjå sak 6).

Sak 3: Henvendelse vedrørende Strandahallen 
Kapasitetsmangel i Strandahallen – her har det vert eit samarbeid mellom FAU på Stranda barneskule og FAU på ungdomsskulen. Leiar i FAU på Stranda, Jimmi Håkonsund har vert pådrivar.
I november 20 vart det sendt nokre spørsmål til kommunen i samband med budsjettforhandlingar for 2021 vedr. Kapasitetsutfordringane i Strandahallen. Svaret frå kommunalsjef for oppvekst var å vidaresende dette til Eigedomsavdelinga, samt å kommentere følgande: «Vi i oppvekstleiinga vil hjelpe einingsleiarane med å sjå på praktiske løysingar knytt til bruk av hallen.»
Leiar i FAU på Stranda skule har sendt ein e post til, men det er ikkje kome noko svar på denne.
Rektor Sølvi er svært engasjert i denne saka, saman med rektor på barneskulen. Ho ynskjer at FAU tar kontakt med Kirsti Nordstrand og høyrer med ho om ho kan ta ballen vidare (ho var med i FAU i fjor, og engasjert i dette då). Det er einigheit om dette i møtet. Etter møtet har leiar snakka med Kirsti, som seier seg villig til å vere med på dette vidare.

Sak 4: Henvendelse angående farlig skuleveg Berge - Forland
Strandatunet bygdelag har sendt brev til ordføraren vår, samt Planutvalet og politikarar for å fremje si bekymring for vegen born og vaksne har frå Berge - Forland.
Bygdelaget ynskjer at FAU kan sende inn eit innspel frå FAU på barne- og ungdomsskulen for å belyse problematikken.

Leiar leser opp skrivet som er sendt fra Strandatunet bygdelag til kommunen.
Alle i FAU kan stille seg bak og støtter innhaldet i brevet som er sendt, men ingen i møtet ynskjer, eller kjenner på eit engasjement for å engasjere seg noko vidare i dette, og meiner det gjerne er meir aktuelt at nokon som bur på denne strekninga engasjerer seg i dette. Det blir også påpeikt at det er fleire farlege skulevegar i kretsen for ungdomsskulen, ikkje berre denne mellom Berge og Forland.
Leiar sender ei tilbakemelding til Stranda bygdetun om dette, og me legger ut spørsmål i klassegruppene om det er nokon som har lyst å engasjere seg i dette i ein underkomite.

Sak 5: Henvendelse om samarbeid på tvers av ungdomsskular i Øygarden
Til orientering:
Anita Vindenes fra Fjell ungdomsskule tok kontakt for å skape eit fora der vi kan diskutere saker på tvers av skulane i kommunen, og for at vi kan søke støtte i vanskelege saker.
 
Utgangspunktet for å lage eit slikt fora i denne omgang, var å sende inn eit lesarinnlegg i samband med budsjettkuttene som var foreslått frå kommunen, og som vil ramme ungdomskulen i første omgang (mellom anna kutt til miljøterapeutar, undervisningsopplegg i TAM-prosjektet og alternativ opplegg hos «The Dale Oen Experience». Totalt vil desse kutta spare kommunen for ca 3,1 millioner for 2021 og det dobbelte i 2022).
Sak 6: FAU økonomi
FAU har 48.000,- på konto til utbetring av utemiljøet ved skulen. Dette er ikkje nok til å få gjort så mykje. Det kan søkast om meir midlar, men då må vi teikna ein plan for kva vi ønsker midlar til, og korleis uteområdet skal sjå ut.
Me ynskjer å opprette ein eigen komité som kan jobbe med dette. Det hadde vert fint å få med folk som har erfaring med slikt, evt. Er spesielt interessert/engasjert. Det kom og eit forslag om å få ulike småbedrifter til å sponse. T.d. seier Stine Marie Benson at det kan vere aktuelt for ho å sponse med anleggsmaskiner. 
Kvar klassekontakt tek det opp med eigen klasse via Facebook-gruppene til klassane, og ser om nokon kunne tenke seg å vere med i ein slik komite. Leiar og nestleiar lagar eit utkast til tekst som kan leggast ut.
Dei øydelagde benkane, basketballkorger og evt eit skur (tatt opp av elevrådet i SU møtet i haust) kan evt. vere ein begynnelse, og bør vere mulig å få til for 48000,- og litt dugnadsinnsats? Dette kunne vertfall vert ein start, og det er viktig at elevane ser at det skjer noko.

Sak 7: Eventuelt
Det er ynskje om tilbakemelding på bruken av Transponder for meldingar mellom heim/skule. FAU er veldig positive! Dette fungerer bra. Ein ynskjer seg kort, konsis informasjon. Viktig å tenke på mottakeren. Korte punkter. Fint å bli spurt om korleis det fungerer.
Spørsmål om munnbind på buss. Korleis fungerer dette? Minner lærarane om dette, evt står ved bussane og minner elevane på dette? Leiar tar dette vidare til skulen då me ikkje tenker dette er ein FAU sak.
Svar frå rektor Sølvi etter møtet er at ho skal oppmode lærarane om å minne om dette i siste time. Ein ser at ikkje alle er like flinke til å bruke munnbind.
Spørsmål frå Symphorien Pombe:
Hvordan er busstransporten generelt på skolen?
Uttalelsen deres bør brukes politisk (spesielt de siste månedene)
Leiar tar dette vidare med skulen.


Neste møte er planlagt 14.april.

